ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

        «Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի ընդունումը պայմանավորված է՝ 
[bookmark: _GoBack]        «Հայաստանի Հանրապետության կառավարության և Ամերիկայի Միացյալ Նահանգների կառավարության միջև համագործակցության վերաբերյալ մարդասիրական և տեխնիկական տնտեսական օգնության վերահսկումը հեշտացնելու մասին» 1992 թվականի դեկտեմբերի 15-ի համաձայնագրին առնչվող՝ Արտահանման վերահսկման և սահմանային անվտանգության ծրագրի (EXBS) շրջանակներում Հայաստանի Հանրապետությանը տեխնիկական օգնություն մատակարարված՝ 2024 թվականի արտադրության 2 հատ MERCEDES-BENZ ACTROS RAPISCAN EAGLE M60 մակնիշի տրանսպորտային միջոցները Հայաստանի Հանրապետության կառավարության կողմից, որպես նվիրատվություն ընդունելու և Հայաստանի Հանրապետության պետական եկամուտների կոմիտեին ամրացնելու նպատակով։
        Վերոնշյալ տրանսպորտային միջոցները իրենցից ներկայացնում են  MERCEDES-BENZ ACTROS մակնիշի տրանսպորտային միջոցի բազայի վրա ինտեգրված՝ բեռնատար տրանսպորտային միջոցների ռենտգենյան զննման համար նախատեսված շարժական ռենտգենային համակարգեր (RAPISCAN EAGLE M60), որոնք կնպաստեն Հայաստանի Հանրապետության պետական եկամուտների կոմիտեի մաքսային ենթակառուցվածքների վերազինմանը և մաքսային հսկողության գործընթացի արդյունավետության բարձրացմանը:
      Որոշման նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։
     Որոշման նախագծի ընդունմամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում։
      Որոշման նախագծի ընդունումը բխում է Հայաստանի վերափոխման ռազմավարություն 2050, Կառավարության 2021-2026թթ․ ծրագրի 6-րդ կետի (Ինստիտուցիոնալ զարգացում) 6․9 ենթակետով սահմանված Հարկային և մաքսային վարչարարության դրույթներից։


